
					এই পাতাটির মুদ্রণ সংশোধন করা প্রয়োজন। 
ब्र5-{न् । > IYA
বিবিধ কৌশলে মনুষ্য ইহাদিগকে বন হইতে ধরিয়া আনিয়া প্ৰতিপালন করে ও ‘পোষ মানায়’। তখন ইহাদের প্রকৃতি কিছু শান্ত হয় । অশ্বথ, বট, কদলী প্ৰভৃতি বৃক্ষের শাখা, পত্র ও ক্ষুদ্র ক্ষুদ্ৰ শস্য বীজাদি ইহাদিগের প্রিয় খাদ্য। যৌবনাবস্থায় একটি হস্তী-বিংশ আশ্বের বল ধারণ করে। ইহাদের গুণ্ডের শক্তি অত্যন্ত অধিক । ওtাম্য হস্তী প্রতিপালকের অভিপ্ৰায় কিয়ৎপরিমাণে অবগত হইতে পারে । ইহার এক কালে একটির অধিক সন্তান প্রসব করে না । হস্তী প্ৰায় শত বৎসর জীবিত থাকে। মৃগয়া, যুদ্ধ, উৎসবাদির আড়ম্বর ও দূরগমন জন্ত রাজা বা রাজসদৃশ ব্যক্তিগণ হস্তী পালন করিয়া থাকেন। ইহার চৰ্ম্ম, দন্ত ও অস্থি দ্বারা বহুবিধ মূল্যবান সামগ্ৰী প্ৰস্তুত হইয়া থাকে।
শিল্পবিষয়ক প্ৰবন্ধে-আবিষ্কার, প্ৰক্ৰিয়া ও উপকারাদি ।
“রেশম”
রেশম শব্দ পারস্য-ভাষা-জাত। এতদ্বারা যে পদার্থের বোধ জন্মে, তাহা বহুকালাবধি এদেশে প্রচলিত আছে এবং পূর্বে কোষেয়, ক্ষৌম, বা পট্ট শব্দে বিখ্যাত ছিল । ইহা এক প্রকার কীট দ্বারা প্ৰস্তুত হয় । চীন দেশীয় গ্রন্থে লিখিত আছে যে, প্ৰায় চারিহাজার ছয় শত বৎসর পূর্বে চীনাধিপতি হোয়াংতির পট্টমহিষী সিলিঙসী সর্বপ্রথম প্ৰজাপতির গুটিকা হইতে সুত্ৰ বাহির করিয়া বস্ত্ৰ বয়ন করেন। রেশমকীট প্ৰজাপতি-জাতীয়। ইহারা বহুসংখ্যক ক্ষুদ্র ক্ষুদ্র ডিম্ব প্রসব করে,- সেই সকল ডিম্ব হইতে ক্ৰমে এক প্রকার ক্ষুদ্র কীটের উৎপত্তি হয় । কীটগুলি বৃক্ষবিশেষের পত্ৰভক্ষণ করিয়া পরিপুষ্ট হয়। যথানিয়মে পরিবদ্ধিত হইলে, ইহারা মুখ হইতে এক প্রকার সুন্ধুবৎ পদাৰ্থ বাহির

